
Geagte Ouers 

 

NUUSBRIEF 1/2026 

 

Aan die begin van die nuwe skooljaar wil ek graag almal betrokke by Laerskool Stulting hartlik 

verwelkom. Ons hoop dat elke gesin 'n geseënde vakansietyd gehad het. ‘n Nuwe jaar bring 

vars geleenthede, nuwe uitdagings en die kans om saam te groei. Ons sien uit daarna om 

elke leerder te ondersteun op hul unieke reis en om saam met ons ouers ’n sterk 

skoolgemeenskap te bou. 

 

Aan al ons nuwe leerders en hul gesinne, 'n spesiale welkom aan julle! Ons is opgewonde om 

julle deel van die Stulting-familie te maak en vertrou dat julle hier 'n tuiste sal vind waar elke 

kind kan groei en ontwikkel en gelukkig gaan wees. 

 

Ons gebruik ook van hierdie geleentheid om u aan te moedig om deel te word van die Stulting 

Ondersteunersklub. 

AKADEMIES 

 

Personeel: Ons strewe na akademiese uitnemendheid en ouers word aangemoedig om aktief 

betrokke te wees by hul kinders se leerreis. Kontak asb. u kind se registeronderwyser indien 

u enige navrae het. Ons verwelkom graag Juffou Ané Bosch (Gr. 2.2) en drie studente Allison 

Vorster, Caylin Young en Aubrey Kubayi by ons skool. 

 

Skoolure: Gr. RR-2: 07:30 – 13:02    

           Gr. 3: 07:30 – 13:32    

     Gr. 4-7: 07:30 – 14:00 

 

Stulting Nasorgsentrum: Die sentrum voorsien ‘n volledige diens aan leerders vanaf 

Maandae tot Vrydae (13:00-17:00), met hulp in huiswerk en ander nasorgaktiwiteite. Skakel 

gerus die skoolkantoor of die onderwyser in beheer, me. Danelle Viljoen (0763696096). 

 

SPORT en KULTUUR 

 

Deelname: Ons is opgewonde oor 'n volle kalender van sport- en kultuuraktiwiteite. Ons 

verwag dat elke leerder in die skool aan ten minste een sport- en of kultuuraktiwiteit per 

kwartaal deelneem.  

 

Jaarprogram: ‘n Voorlopige 2026 jaarprogram sal op die skool se “Broadcastgroep” versprei 

word. Neem asb. kennis van hierdie belangrike datums. Addisionele datums sal mettertyd, 

soos dit ontvang word, bygevoeg word.   

ALGEMEEN 

 

Kommunikasie: Deurlopende en effektiewe kommunikasie is ‘n prioriteit. Ons sal gereeld met 

ouers kommunikeer via ons WhatsApp-groepe, “Weeklikse Vooruitsigte” en nuusbriewe. 

Maak asseblief seker dat u kontakbesonderhede by die skool op datum is. 

 

Skoolreëls en Beleide: Ons herinner ouers vriendelik om ons gedragskode en skoolreëls na 

te gaan op die webtuiste of by die kantoor. Dit is belangrik dat almal dieselfde standaarde 

nastreef ten opsigte van dissipline en respek. 

 

Skoolfinansies: Baie dankie aan elke ouer wat so getrou bygedra het tot hul skoolfooie in 

2025. Ons is geheel afhanklik van skoolfooie om die hoë standaard van onderrig by ons skool 

te handhaaf.  

 

Samewerking en Ondersteuning: Laerskool Stulting het altyd daarop staatgemaak dat ons 

ouers aktiewe vennote is in ons leerders se sukses. U ondersteuning by skoolaktiwiteite, 

fondsinsamelingsprojekte, en skoolgeleenthede maak 'n groot verskil. Ons sien uit daarna om 

saam met u te werk hierdie jaar. 

 

Ons wens elke leerder en hul gesin ‘n gelukkige, veilige en suksesvolle skooljaar toe. Dankie 

vir u voortgesette vertroue en samewerking. 

 

Vriendelike groete 

 

 

_______________ 

C.J. Coetzer 

SKOOLHOOF  


